Cyngor Cymuned Llanrug
Cofnodion o’r cyfarfod a gynhaliwyd am 7 o’r gloch nôs Fawrth, 19eg o Chwefror 2013, yn Y Sefydliad Coffa, Llanrug. 
1. Eglurodd AJ mai hi oedd yn y gadair heno oherwydd absenoldeb y Cadeirydd. Croesawodd hi bawb i’r cyfarfod..
Yn bresennol: Cyngh. Avril Jones (AJ), Cyngh. Clifford Williams (CW), Cyngh. Dylan Jones (DJ), Cyngh. Nan Humphreys (NH), Cyngh. Meirwen Lloyd (ML), Cyngh. Eryl Roberts (ER), Cyngh. Rhian Thomas (RhT) ac Emma Williams (clerc).
Ymddiheuriadau: Cyngh. Hefin Jones (HJ), Cyngh. Meryl Green (MG), Cyngh. Richard Robinson (RR), Cyngh. Berwyn Jones (BeJ), Cyngh. Delyth Tomos (DT) a’r Cyngh. Brian Jones (BJ).
2.
Datgan Buddiant Personol: Am ddatgelu buddiannau fel maent yn codi. 
3.
Cadarnhau Cofnodion: Cadarnhawyd cofnodion cyfarfod mis Ionawr.
4.
Materion yn codi o’r cofnodion: Aethpwyd trwy’r eitemau yn y cofnodion nad oedd ar y rhaglen a gwnaethpwyd y sylwadau canlynol:

· Trafodwyd ardaloedd yn y gymuned oedd wedi dioddef o lifogydd yn ddiweddar. Roedd HJ wedi gyrru nodyn ymlaen am lifogydd ar y groesffordd ger fferm Prysgol a bod tyllau ar Lôn Eglwys yn dilyn y llifogydd oedd wedi eu llenwi ond yn wael iawn. Ychwanegwyd fod o flaen Penybont, gwaelod Ffordd Crawia o flaen afon Ogwen ar Ffordd Llanberis a Ffordd Minffordd - ger Tan y Buarth hefyd yn dioddef o lifogydd. Penderfynwyd anfon llythyr i Cyngor Gwynedd fel yr un a anfonwyd gan Gyngor Cymuned Llanystumdwy. 
5.  Cae Chwarae Cwm y Glo: Dim.
6.  Caeau chwarae Llanrug: Nant y Glyn a Glanmeolyn: Rhoddodd DJ ddiweddariad o’r broses o ganiatau i Celtic Souza dyllu a gosod draeniau yng nghae Glanmoelyn. Dywedodd fod y gwaith papur wedi ei yrru i’r cyfreithwyr eraill – cwmni Gamlins a’i fod angen siec am £50 i dalu am fân gostau. Rhoddwyd siec iddo a diolchwyd iddo am ddelio gyda’r mater ar ran y Cyngor. Cafwyd diweddariad wedyn am gyfarfod a gafwyd ar y safle gyda’r peiriannydd annibynnol a chyfarfod pellach o’r Cyngor i wneud y penderfyniad i ganiatau. Roedd sawl amod wedi eu pasio ymlaen i gwmni Celtic Souza ac roeddynt wedi cytuno i bob un ohonynt. Roedd DJ yna wedi eu cynnwys yn y ddogfen gyfreithiol.
Darllenodd AJ gopi o lythyr oedd y Cynghorydd Charles Jones (CJ) wedi ei yrru i gwmni BT yn cwyno bod gormod o bolion wedi eu gosod ar safle’r Hen Ysgol ac yn gofyn am gyfarfod safle gyda hwy er gwybodaeth.
Aethpwyd ymlaen i drafod problemau baw cŵn yn y gymuned. Dywedwyd fod y broblem yn dal i fod yn ddrwg iawn ac yn yr un safleoedd a nodwyd eisioes, e.e, ar hyd Ffordd yr Orsaf. Penderfynwyd i ofyn wrth Cyngor Gwynedd eto am y biniau a gafodd eu gaddo ganddynt eisioes – dau ym mhentref Llanrug – un o flaen meddygfa Ffordd yr Orsaf ac un ym Mro Rhyddallt ac un ym mhentref Cwm y Glo ac i gwyno eto am y broblem sydd heb wella dim. Penderfynwyd hefyd i gwyno nad oedd y Warden Cŵn i’w weld yn y gymuned a gwneud cais iddo ddod i archwilio ben bore pan mae cŵn yn cael eu gadael yn rhydd mewn rhai ardaloedd i faeddu.
7. Llwybrau Cyhoeddus: Darllenwyd llythyr gan Cyngor Gwynedd a oedd yn gofyn i’r llwybrau cyhoeddus gael eu torri cyn 22ain o Orffennaf sef pan fydd yr ysgolion yn cau am wyliau’r Haf. Dywedodd y clerc fod y contractiwr a ddefnyddir yn torri yn ystod Mehefin felly doedd dim problem gyda’r amseriad hwn. Roedd y llythyr hefyd yn dweud na fyddai Cyngor Gwynedd yn talu am dorri cymaint o lwybrau yn y dyfodol. Roedd y Swyddogion Llwybrau am ymchwilio i hyn yn y flwyddyn ariannol newydd ac adrodd yn ôl i’r cynghorau. Roedd y llythyr yn gofyn am sylwadau erbyn y Pasg. Penderfynwyd gwneud y sylwad canlynol – bod y Cyngor yn credu y dylai’r llwybrau sydd eisioes yn cael eu torri yn parhau i gael eu torri gan fod hyn eisioes wedi ei adolygu ac nad oedd rheswm i newid hyn oherwydd y defnydd sydd yn cael ei wneud o’r llwybrau hyn. Penderfynwyd hefyd i gwyno am amseriad y llythyr hwn – dylid fod wedi ei dderbyn cyn i’r Cyngor hwn wneud penderfyniad am y lefel o braesept y gofynwyd amdano am 2013/14.
8. Glanhau pentrefi Llanrug a Cwm y Glo: Dywedwyd fod problem sbwriel yn y pentrefi. Penderfynwyd trafod hyn yn y cyfarfod nesaf. Ychwanegodd CW ei fod wedi cael cŵyn am gar yn parcio ar y gwair o flaen Tal y Bont sydd wedi gwneud y safle yn fwdlyd iawn. Penderfynwyd gofyn i Cyngor Gwynedd a fyddai modd rhoi pyst yno i rwystro cerbydau rhag parcio yno.
9. Cynllunio:


(a) Ceisiadau o’r newydd:

· C13/0072/23/LL: Creu porth a ramp cysylltiedig – Llanrug Outdoor Education Centre, Ffordd Bryngwyn, Llanrug: Dim Gwrthwynebiad.
· C12/0076/23/LL: Estyniad deulawr yn y cefn a phorth yn y blaen – 5 Maes Gerddi, Ceunant: Dim Gwrthwynebiad.
· C13/0118/23/CR: Cais i adnewyddu cais C07A/0732/23/CR i newid defnydd, estyniad cefn a man newidiadau i’r adeilad er mwyn creu ystafelloedd cyfarfod ar y llawr gwaelod a 5 ystafell gwely ar y llawr cyntaf – Gwesty Seiont Manor, Llanrug: Dim Gwrthwynebiad.
· C13/0133/23/LL: Cais i godi estyniad deulawr ochr yn lle’r estyniad unllawr presennol – Tyddyn Rhuddallt, Llanrug: Dim Gwrthwynebiad.
· C13/0131/23/LL: Porth ar blaen a chodi modurdy a gweithdy yng nghefn yr eiddo – Pantgwyn, Llanrug: Dim Gwrthwynebiad.
Penderfyniadau ar geisiadau cynllunio:

· C12/1449/23/LL: Estyniad deulawr yn y cefn – Fferm Glan Seiont, Llanrug: Caniatawyd gyda amodau.
10.
Cyllideb:
(a)Taliadau:
Cyflog 



101078                        £220.00

Treth Maes Parcio

101079
            £180.40

Cylch Meithrin Llanrug
101080

£700.00

Cyfrifiadur


101081

£482.99









                     £1,583.39

(b)Derbyniadau: 
Incwm Angladdau £Dim.        
(c) Adroddiad Ariannol: Cyflwynodd y Clerc adroddiad ariannol am y flwyddyn gyfredol gan nodi y byddai’r cronfeydd yn debyg i’r gyllideb erbyn diwedd y flwyddyn sef tua £8,000 oherwydd bod arbedion mewn rhai costau yn debyg i gostau ychwanegol a awdurdodwyd am y flwyddyn. Aeth trwy’r rhain fesul un. Dywedodd y byddai yn gwneud cyllideb drafft ar gyfer 2013/14 i’w awdurdodi yn y cyfarfod nesaf ac i bawb feddwl am eitemau y dylid eu cynnwys ynddi. Trafodwyd y contractiwyr torri gwair a phenderfynwyd rhoi’r gwaith i’r un tri am 2013/14 pe byddai’r pris yn debyg i’r hyn a dalwyd eleni.

(ch) Ceisiadau Ariannol: Rhoddwyd ganiatad i’r Clerc dalu grantiau fel a oedd wedi eu cynnwys yn y gyllideb i Llewod Llanrug, Y Seindorf a’r Sefydliad Coffa pe byddai adroddiadau ariannol digonol yn cael eu gyrru gyda’r ceisiadau. Penderfynwyd i beidio rhoi grantiau i unrhyw elusen arall am 2012/13.
     11.
Y Fynwent:  
(a) Diogelwch: Dim. 
(b) Cyffredinol: Dywedodd CW y dylid atgoffa’r Ymgymerwyr bod llefydd pwrpasol i gladdu llwch yn y fynwent ac i beidio a defnyddio’r plotiau ar gyfer claddu eirch.
(c)  Incwm Angladdau: £Dim
12. Heddlu: Dim.

   13. Materion gan y Cynghorwyr:    
· Darllenwyd ebost a gafwyd gan DT yn pryderu am bobl yn codi prisiau hynod o uchel am wneud gwaith i drigolion yr ardal, yn enwedig ar henoed yr ardal. Penderfynwyd rhybuddio’r gymuned am hyn drwy’r cofnodion a fyddai yn ymddangos yn yr Eco. Dywedodd RhT y byddai hefyd yn gofyn wrth Mr Dafydd Thomas a fyddai ef yn gallu ysgrifennu rhywbeth yn yr Eco nesaf.
· Holodd ER a fyddai modd cael gwarchodfa bws ar Ffordd Llanberis ger tro Hermon gan fod y safle yn agored iawn mewn tywydd garw. Dywedodd CW ei fod ef hefyd wedi cael cais am un o flaen stâd Tal y Bont. Penderfynwyd gofyn wrth Cyngor Gwynedd am ddau warchodfa bws newydd gyda töau arnynt.
14.
Gohebiaeth:

(a)
Oddi wrth Cyngor Gwynedd:

· Adran Priffyrdd: Hysbysiad fod gwaith ailwynebu am ei wneud ar yr A4086 ym Mhontrug yn ystod mis Chwefror.

· Gwasanaeth Cyfreithiol: Gorchymyn am y gwaith uchod.
· Adran Rheoleiddio: Cynnal a Chadw Hawliau tramwy cyhoeddus gan gynghorau tref a chymuned.
(b)
Eraill:

(i)
Mantell Gwynedd – Apêl i hyrwyddo cronfa Buddsoddi Cymunedol – grantiau hyd at £10,000 ar gael: Dosbarthwyd y taflenni gan AJ.
(ii)
Cynllun Efe – Diolch am y grant o £500 a gawsant yn ddiweddar.

(iii)
Munud ‘ma cyf – hysbysebu eu gwasanaethau.

(iv)
Cyngor Iechyd Cymuned – Ymateb y CIC i gynigion Bwrdd Iechyd Betsi Cadwaladr i newidiadau gwasanaeth GIG a chopi o’r datganiad i’r wasg: Datganodd ML ei phryder am y newidiadau sydd ar y gweill. Roedd rhain yn cael eu hategu gan bawb. Aeth ER a’r ddogfen gyda hi i’w ddarllen.
(v)
Partneriaeth Plant a Phobl Ifanc: Holiadur i’w gwblhau ar ddarpariaeth chwarae yn y gymuned: Dywedodd y Clerc y byddai yn cwblhau’r holiadur ar ran y Cyngor.
(vi)
Walk for Life: Defnydd hyrwyddo’r daith gerdded a chais am gymorth. Dim am wneud y daith yma ond efallai am drefnu taith yn yr Haf i godi arian gan ddefnyddio map y llwybrau cyhoeddus. Penderfynwyd i geisio trefnu rhywbeth yn y cyfarfod nesaf.
(vii)
Copi o lythyr gan y Cynghorydd Charles Jones atgwmni BT yn cwyno am y polion ar safle’r Hen Ysgol: Eisioes wedi ei drafod uchod.
16.    Materion Eraill: Ethol Aelod newydd: Heb symud ymlaen gyda hyn ers y cyfarfod diwethaf. 
Arwyddwyd: ……………………………………. Dyddiad: ………………………………
Dyddiad y cyfarfod nesaf nôs Fawrth, 19eg o Fawrth 2013, Ysgol Gymuned Cwm y Glo.

